
М.М. Караткоў

ДЗВБ МАСТАЦКІЯ ВЕРСІІ АДНОЙ ГІСТОРЫІ 
(“Каія” Дж.Г. Б айрана і “Загублены рай” А. Курэйчыка)

Апошнім часам значную цікавасць у аматараў літаратуры 
выклікаюць творы маладога таленавітага драматурга А. Курэйчы
ка. Розныя па тэматыцы, жанрава-стылёвых формах, яны 
прывабліваюць найперш імкненнем аўтара “стшсцягнуцъ увесь Су- 
сеет, Человека ў ім” [3. С. 96 -  97] і адметнасцю мастацкага асэн- 
савання агульначалавечых праблем. Найбольш, бадай, выразна

выяўляецца гэта ў своеасаблівасці інтэрпрэтацьгі ў драме “Загуб
лены рай” вядомай біблейскай гісторыі аб першым на зямлі забой- 
стве. Яна, напрыклад, істотна адрозніваецца ад той, якая дяріпт^ ў 
вядомай містэрыі ДжХ. Байрана “Каін”. Зусім іначай выглядаюць 
тут характары і матьшы паводзін Адама і Евы, Авеля і Каіна

Зазначым між іншым, што сама магчымасць рознай іх 
трактоўкі вынікае з “непрасветленасці” ў Бібліі прычыны, па 
якой “призрел Господь на Авеля и дар его” , а “на Каина и дар 
его не призрел” (Быт. 4 : 3 - 5  [2. С. 4]). I ў Бібліі, і ў  працах 
багасловаў наўрад ці знойдзецца больш пэўнае і вартае даверу 
тлумачэнне, чым тое, што Каін быў “о т  лукавого” і забіў брата 
таму, “что дела его были злы, а дела брата его праведны” 
(1 Ин. 3:12 [2. С. 182]). “От лукавого” -  у тым сэнсе, што Каін наогул 
ад нараджэння быў схільны да зла. А  яно, як вядома, прынцыпова 
не стаеуецца з Боскім пачаткам, з паслушэнствам Богу.

Трэба сказаць, што ДмсГ. Байран больш блізкі менавіта да 
такой пазіцыі Яго Каін — “сын греха” [1. С. 361], поўны гардыні: “Я 
не хочу сгибаться ни пред кем” [1. С. 310]. Перакананы, што “Жизнь 
есть благо, /  И знание есть благо” [1. С. 300], ён саманадзейна 
сцвярджае: “Ничтожен я, меж тем как мысль моя /  Сильна, кате 
Бог/” [1. С. 305]. Каін прыходзіць да высновы, што Бог -  усемагут- 
ны тыран, які вымушае лічыць да бром тое, што ім не з'яўляецца: 
“Один ответ: “Его святая воля, /  А он есть благ” . Всесилен — 
так и благ? /  Зачем же благость эта наказует/ Меня за грех 
родителей?” [1. С. 302]. У  малітвах родных ён бачыць праяву не 
любові да Бога, а страху, рабе кай пакорлівасці перад хм. Не лічыць 
вялікай каштоўнасцю і падоранае Богам жыццё. Бо яно кароткае 
і немінуча закончыцца смерцю ~ з ’явай, для людзей пакуль што 
яшчэ няведамай, незразумелай, а таму страшнай.

Каін ніяк не можа ўясніць, чаму ў створаным “всеблагим” 
Богам свеце існуе зло і якім чынам яно можа ўяўляць сабой 
“лишь путь тс добру” [1. С. 336], як сцвярджае Адам. Бо дабро 
разумев не як пераадоленне зла, а поўнуго яго адсутнасць, 
пры якой, зазначым, само паняцце дабра губляе сэнс.

Перавага рацыянальнага пачатку, эгацэнтрызм у натуры 
Каіна робяць яго практычна няздатным да любові, веры і надзеі, 
а значыць, і да шчасця. Бо яны ірацыянальныя па самой сваёй 
прыродзе. Ён не можа, як заклікае яго сястра і жонка Ада, 
выбіраючы паміж любоўю і ведамі, абраць любоў да Бога і 
жыцця, родных [1. С, 315-316] і быць шчаслівым праз яе. Не 
можа, як яна, спадзявацца на тое, што “как знать, не будет 

ли когда-нибудь /  Такою искупительною жертвой (смерцю і 
пакутамі. -  М.К.) /  Спасен весь род Адама?” [1. С. 347]. Між тым 
надзея, вера, любоў і ёсць сутнасць Боскага пачатку.

Каін жа нікога і нічога не любіць. Таму ён адчувае сябе 
адзінокім і няшчасным. I ў іншых, нават у Богу, бачыць такіх жа 
самых: “Зачем я существую? /  И почему несчастен ты и все, /  
Что существуют в мире, все несчастно?/  Ведь даже тот, кто 
создал всех несчастных, /  Не может быть счастливым: сози
дать, /  Чтоб разрушать, — печальный трудIя (1. С. 336].

Пратэст супраць такога ўладкавання свету выяўляецца спа- 
чатку толькі ў пасіўнай форме: у адмове маліцца Богу, 
прыносіць яму ахвяры. Во нейкае сумненне ў сваей праваце 
яшчэ застаецца: “ ... все ли /  Познали мы о жизни и о смер
ти?” [1. С. 315]. Таму так легка пагаджаецца Каін на прапанову 
Люцыфера. выдатна разумеючы, з кім мае справу, павандра- 
ваць па сусвету і “взглянуть на смерть” [1. С. 307].

Сумненне, нявер’е -  пачатак д ’ябальскі. Не было б та
кога ў душы Каіна, то і само з ’яўленне да яго Люцыфера 
не мела б ніякіх падстаў і сэнсу . “ Ты все же мой: непоклоне- 
нье богу/ Есть поклоненье мне*’ , [1. С. 310] ~ кажа князь 
цемры Каіну, які не разумее, што нейтралітэту ў барацьбе 
дабра і зла быць не можа. I пад выглядам дапамогі ў пазнанні 
ісціны спакушае яго тым жа самым спосабам, што і змей 
Еву [1. С. 306-307].

Усёведны Люцыфер як быццам бы і мала што ўтойвае ад 
Каіна. Ён ледзь не прама кажа аб мэце свайго прьгходу [1. С. 305]. 
Адкрывае, што смерць -  гэта другое жыццё [1. С. 328], што 
Бог для выратавання патрабуе толькі веры ў яго, і гэта вера 
можа тварыць цуды. Так, намякаючы на будучы прыход 
Збавіцеля, Люцыфер кажа: “Будет день - /  И человек, несо
мый водной хлябью, /  Другому скажет: веруй и гряди, - /  И 
тот пойдет по хляби невредимо” [1. С. 320]. Ён намякае нават 
на існаванне недаступнай для самога, але рэальнай для душы 
чалавека магчымасці вяртання ў рай: “ О, жалкий прах! Ты 
смеешь /  Считать себя несчастным? ” [1. С. 303].

Люцыфер ведае, што Каін не зразумее сэнсу сказанага. 
Паказвае ж, вядома, толькі свае ўладанні і душы памерлых істот 
у гэтым царстве смерці. Такім чынам, ён і спакушае Каіна, і 
здымае з сябе адказнасць за яго выбар. Бо ва ўсякім разе як бы 
і не маніў: “Ничем, помимо правды, я не соблазняю ” [1. С. 306].

Перакананасць у несправядлівасці Бога ў адносінах да яго ства- 
рэнняў штурхае Каіна на бунт. Першае ў яго жыцці “ахвярапры- 
нашэнне” -  не знак удзячнасці, а адкрыты выклік Богу. Тое, што 
ён не прымае яго ахвяру -  плады і кветкі, а ахвотна прымае 
крывавую ахвяру Авеля -  першародных ад яго статкаў, бачыдца 
Каіну яшчэ адным пацвярджэннем сваей праватьі. Ён гатовы ісці да 
канца, хоча разбурыць ахвярнік, заліты крывёй ахвярных жывел. 
I, што важна заўважыць, забівае Авеля не таму, што загадзя 
наважыўся на гэта (як у Бібліі), а ў парьгое сляпога гневу. Зюшчае, 
як частку таго ахвярніка, які хоча разбурыць, бо Авель пера- 
шкаджае зрабіць гэта [1. С. 352-354]. Разам са смерцю Авеля 
прыходзіць да Каіна і ўсведамленне зробленага, і раскаяние.

У  драме “Загублены рай” А. Курэйчыка трактоўка харак
теру Каіна і матываў забойства ім Авеля ў многім іншая, ледзь 
не дыяметральна супрацьлеглая. Каін з гэтага твора належыць 
да тыпу людзей, якія здольныя ахвяраваць сабой дзеля тых, 
каго любяць. Натура тонкая, далікатная, ён заўсёды імкнецца 
да лепшага, становіцца першым на зямлі кавалём і музыкам. Ім 
рухае любоў да родных і да ўеемагутнага Госпада як да невы- 
чэрпнай крыніцы святла і дабрыні.

Народжаны за межамі Эдэма, ён не сумуе і не марыць аб 
ім, не наракае на ўласную долю. Але любоў да бацькі, які не 
можа пагадзіцца са стратай райскага саду і кожны год вандруе 
ў пошуках яго па зямлі [4. С. 131], пабуджае сына цярпліва 
зносіць звязаныя з гэтым клопаты. “Але ж ты ведаеъи, Авель. 
Яму гэта трэба. Гэта яго мара...” [4. С. 110] -  гаворыць Каін 
брату, нездаволенаму тым, што ў каторы раз даводзіцца ня- 
маведама дзеля чаго пакідаць абжытыя мясціны.

3 таго нямногага, што даведаўся Каін аб Эдэме ад баць- 
коў, ён змог зразумець, што там, у адрозненне ад астатняга 
свету, няма зла. Але “шлях туды закрыты словам Госпада”, а 
ён больш не размаўляе з бацькам [4. С. 119]. Каін цвёрда ўпэў- 
нены ў літасцівасці Госпада:

Каін.... Кожны дзень буду маліць Госпада, каб дараваў, каб 
дапамог, каб быў літасцівым. Апантана буду маліць, усей ду
шой, усім сэрцам. Я буду маліць Яго за бацьку. Няўжо Ён не 
злітуецца? ... Няма такой віны, якую нельга было б дараваць 
таму, хто пакаяўся. ... Я веру, мы знойдзем Эдэм. Гасподзь 
даруе нам, і мы будзем шчаслівыя там -  ты, я, Авель, бацька 
і Гасподзь ...” [4. С. 119-120].

Надзея на літасць Госпада крыху пахіснулася, калі той 
абірае служыць яму Авеля, і праз яго ж перадае наказ не 
шукаць Эдэма [4. С. 123]. Яшчэ больш зразумела становіцца 
Каіну што мара аб Эдэме адвяргаецца Госпадам, калі той не 
прымае яго ахвяру [4. С. 134]. I тады Каін застаецца каля 
ахвярнікаў, каб асабіста звярнуцца да Яго. На такі дзёрзкі ўчы- 
нак ен рашаецца перш за ўсё з-за любові да блізкіх, спадзя- 
вання пераканаць Госпада вярнуць людзей у свет без зла.
3 такім Каінам Люцыферу рабіць няма чаго.

Парадаксальна, але менавіта Гасподзь у “Загублены»! paj” 
робіць, па сутнасці, тое ж, што Люцыфер у містэрьгі ДжГ. Бай- 
рана: нішчыць надзеі Каіна на магнымасць вяртання людзей у 
рай. Прычын таму можа быць дзве. Па-першае, у адрозненне 
Люцыфера з твора ДжГ. Байрана, Гасподзь у драме А  Курэйчы- 
ка, як відаць, не ўсяведны (што, зазначым, супярэчыць пасту- 
латам хрысціянства). Ён хоча праверыць, ці сапраўды так неаб- 
ходны для чалавека рай ці хаця б надзея на яго, аб чым моліць 
Адам {“Калі я страну падзею -  я памру. Памру не целом -  ду
шой” [4. С. 113]). “Няўжо вам абавязкова патрэбен рай, каб жыцъ 
у дабры?” [4. С. 144] -  спытае Ён Каіна пасля смерці Авеля.

Па-другое, зло, смерць павінны ўвайсці ў гэты свет, бо іначай 
у ІМ не будзе і дабра. Значыць, паўстае пьгганне аб тым, наколькі 
чалавек наогул і кожны з іх канкрэтна здольны супрацьстаяць 
злу, памнажаць у свеце Божы пачатак. Відаць, менавіта таму 
на пытанне Каіна аб далеишым лесе людзей Гасподзь адказ— 
вае: “Я яшчэ не вырашыў. Але сёння вырашу [4. С. 140].

Фактычна Гасподзь выпрабоўвае духоўны патэнцыял сваіх 
стварэнняў, найперш братоў, якія яшчэ не правініліся перад 
ім так, як іх бацькі. Ён дае пакаштаваць Каіну персік з Эдэм- 
скага саду, які на імгненне як бы пераносіць таго ў і
прапануе забраць Каіна туды. Толькі яго. Каін з п есы Дж.Г. Бай
рана з такой прапановай, відаць, пагадзіўся б, бо любіць, па 
сутнасці, толькі сябе. Гэты ж ~ не можа: “Як жа я змагу быць 
шчаслівым там, разумеючы, як пакутуюць мае бацькі тут?” 
[4. С. 138]. Адмова Госпада ўзяць у Эдэм калі не ўсіх, то хаця б 

■ Адама [4. С. 139], прыводзіць героя твора А. Курэйчыка ў адчай. 
Вось тады ён і вырашае забіць Авеля. Папярэджвае аб гэтым 
Госпада і робіць тое, што задумаў. Як бачым, у трактоўцы А. 
Курэйчыка забойства Каінам А веля  -  учынак хаця і 
імпульсіўны, але разам з тым і свядомы. I матывы яго ў многім 
іншыя, чым у Каіна з п’есы Дж.Г. Байрана.

Забіўшы Боскі вобраз і падабенства, Каін са “Загубленага 
раю” А  Курэйчыка фактычна адвяргае Бога. Гэтак жа, як і Каін 
з “Каіна” Дж.Г. Байрана. Але, у адрозненне ад апошняга, у дра
ме А.Курэйчыка Каін забівае Авеля не таму, што той становіцца 
перашкодай на яго шляху, а таму, што такім чынам хоча даць 
людзям свабоду выбару паміж дабром і злом: "Я  day людзям 
тое, чаго не мелі нг бацька, нг маці, ні Авель” [4. С. 143]. Свядома 
беручы на сябе цяжкі грэх, Каін мае на мэце пазбавіць чалаве- 
чы род ад пакуты чакання непазбежнага прыходу зла, якая, 
бадай, страшней за само зло. Урэшце, гэта і адчайная спроба 
пераканаць Бога не адбіраць у чалавека надзеі на вяртанне ў 
Эдэм. “Я  забіў яго, Госпадзг, я павінен быў гэта зрабіць* Ты 
пасяліў нас у с еще, дзе ёсцъ дабро і зло. Няўжо Ты лічыў, што 
гэта зло нікалі не вырвецца вонкі? Ведаеш, як страшна ча-
кацъ гэтага...... Я  абавязаны быў паказаць, ш то Ты пасялгу
нас у свеце, дзе і Табе могуцъ зрабіць балюча. Навошта ж Ты 
выгнаў нас з раю?” [4. С. 143-144] -  тлумачыць Каін прычыны 
зробленага ім. “ Толькі надзея, што калі-небудзь людзі тра- 
пяць у рай, у вечное шчасце, будзе ўтрымліваць іх  ад зла. 
Сёння я згубіў надзею, і  зло прыйгило само па сабе. Не адбграй 
гэту надзею ў людзей, Госпадзі, не адбграй...” {4. С. 144] -  
просіць ён. I, хаця шкадуе аб смерді брата, не раскайваецца, як 
Каін у Дж.Г. Байрана, у  зробленым.

Вядома, герой драмы А. Курэйчыка разумев, што пару- 
шыў Яго ўстановы і гатовы панесці кару за гэта. Але, як 
бачым, думае найперш не пра сябе, зноў адкрыты для дабра: 
Боскі пачатак у  ім не страчаны. Напэўна таму, нягледзячы на 
ўчыненае Каінам злачынства, шалі вагаў справядлівасці і 
міласэрнасці Госпада схіляюцца ўсё ж на карысць людзей і, як 
бы дзіўным гэта ні здавалася, асабіста Каіна.

Зазначым, што Гасподзь, хаця і асуджае яго ўчынак 
(“Што ж ты нарабгў, Каін...” [4. С. 143].), але і не карае яго, 
як ў  п’есе Дж.Г. Байрана. йЯ  вырашыў...” -  гаворыць Гасподзь. 
I абвяшчае Каіну сваю волю: “Ты — вольны. Ты, і нашчадкі 
твае” [4. С. 143]* I на Усход той ідзе не ў  выгнанне па загаду 
Бога, як у Бібліі ці ў “Каіне” Дж.Г. Байрана, а каб працягваць 
пошукі Эдэма [4. С. 144-145]. Болыи таго, Гасподзь у драме А. 
Курэйчыка, як відаць, прызнае правату Каіна. I з тых часоў,

* Усё ў тэксце выдзелена намі — М.К.

28

Эл
ек
тр
он
ны
й а
рх
ив

 би
бл
ио
те
ки

 М
ГУ

 им
ен
и А

.А
. К
ул
еш
ов
а



як гаворыцца ў фінале п’есы, “у кожнага ў глыбіні сэрца жыла 
надзея: пра жыццё гншае, жыццё вечнае, пра свет дабра г Бога ” 
[4. С. 148].

Адрозніваецца ў творах Дж.Г. Байрана і А. Курэйчыка 
трактоўка вобразаў Адама, Евы і асабліва істотна -  Авеля. У 
Дж.Г. Байрана Авель -  ідэальны хрысціянін. Ён паслухмяны Богу, 
які для яго “дороже жизни” [1. С. 354], пачцівы сын, клапатлівы 
муж. Гінучы ад рукі брата, даруе сам і просіць Бога дараваць 
забойцы, які не ведае, што творыць [1. С. 350-355).

У  драме А. Курэйчыка Авель зусім іншы. “Ён буян, ён ня- 
стрыманы, ён жорсткі. Ён ганарыцщ перад намі, хаця мы і 
бацъкг яг о” [4. С. 99], -  гаворыць пра яго Ева. Гэта самазадаво- 
лены чала век, не здатны суперажываць, думаць пра некага, 
апроч сябе. Абранне Госпадам толькі цешыць яго самалюбства, 
але не змяняе характару. Ён, напрыклад, радуецца, што яго 
ахвяра прыхільна прынятая, а адвергнутая ахвяра Каіна 
ніколькі яго не засмучае.[4. С. 133-134]. Папярэджаны Госпа
дам аб намеры Каіна забіць яго, Авель і не думае неяк мірам 
уладзіць справу, а з лютасцю накідваецда на старэйшага брата. 
Адным словам, гэта далёка не праведнІк. Яго паслухмянасць 
волі Госпада -  больш знешняя і вынікае са здольнасці “жыцъ 
і тут, і ў Эдэме, г ў гарах, і ў пустыні” [4. С. 140], як слушна 
зазначае Каін. Магчыма, у гібелі фізічна куды больш моцнага, 
чым Каін, Авеля выяўляецца і прызнанне яго непрыгоднасці 
для ажыццяўлення Боскай задумы.

Што тычыцца Адама, то і яго вобраз у творах Дж.Г. Бай
рана і А. Курэйчыка інтэрпрэтуецца па-рознаму. У  “Каше” Адам 
змірыўся са стратай раю і асуджае Каіна за непакору [1. С. 300]. 
У драме “Загублены рай” Адам -  саюзнік Каіна, бо менавіта 
гэты з яго сыноў падзяляе запаветную мару бацькі аб вяртанні 
ў Эдэм і робіць усё магчымае для яе ажыццяўлення. Таму, 
хаця і апасаецца за Каіна, не перашкаджае яму застацца каля 
ахвярніка, каб пагаварыць з Госпадам, бо з Адамам той ужо 
не размаўляе [4. С. 135]. А  пасля аддае КаІну тайком адноўле- 
ную карту з пазначаным па памяці шляхам да райскага саду 
[4. С. 145].

Некалькі іначай, чым у творы вялікага англійскага 
пісьменніка, трактуецца ў драме А. Курэйчыка і вобраз Евы. 
Яна не можа праклясці Каіна, як робіць гэта Ева ў “Каше”. Бо 
гэта найперш маці, для якой дзеці, якімі б яны ні былІ і што б

ні зрабілі, даражэй за ўсё. Пасля ўсіх трагічных падзей яна 
жыве спадзяваннем, што Каін дайшоў да Эдэма і шчаслівы 
там, ды надзеяй на нараджэнне яшчэ аднаго сына.

Супастаўленне містэрыі Дж.Г. Байрана “Каін” і драмы “За
гублены рай” А. Курэйчыка дазваляе выказаць меркаванне аб 
пэўным уплыве на творчасць маладога беларускага драматурга 
яго сусветна вядомага папярэдніка. Прыход зла, смерці ў свет 
людзей у абодвух творах так ці іначай звязаны з адсутнасцю ў 
іх герояў надзеі на вяртанне ў  рай. Магчыма, і сама назва твора 
А. Курэйчыка ўзнікла па асацьіяцыі з тымі радкамі з “Каіна”, у 
якіх Люцыфер намякае на злачынства, якое неўзабаве ўчыніць 
Каін: “ ...Эдемом /  Покажутся тебе твои несчастья /  В срав
ненье с тем, что ты узнаешь вскоре, ...” [1. С. 334}

Аднак А. Курэйчык не наследуе Дж.Г. Байрану, а дае сваю, 
у нечым адметную трактоўку вядомай біблейскай гісторыі. 
Малюючы вобразы яе персанажаў зусім іншымі, чым у містэ- 
рыі Дж.Г. Байрана, А. Курэйчык даводзіць, што пры пэўных 
умовах зло пранікае ў душы нават адпрыродна не схільных да 
яго людзей. I тады іх суб’ектыўнае імкненне да высокай 
духоўнасці можа прыводзіць да бездухоўных па сваёй аб’ек- 
тыўнай сутнасці ўчынкаў.

